Crénica da Igrexa

Carta desde a banda da esperanza

Froito da casualidade ou da
mesma significativa recorrencia
dos feitos, fomos batendo nestas
ultimas semanas con novas que,
dun xeito ou doutro, tefien que ver
algo coa verdade. Empezando xa
pola ensinanza reiterada do Papa
Bieito XVI —a quen lle diciamos
o noso agradecido adeus cristidn
na Crénica anterior—, que fixo da
verdade un dos puntos fortes do
seu urdido teoldxico.

Atoparnos de cara coa ver-
dade, coa sta poliédrica figura,
levounos a ollar de fronte a
Xests de Nazaré, de quen partiu
aquel rotundo e simplisimo «Si,
cando ¢ si; non, cando é non;
e todo o que pase de ai vén do
Malo» (Mt 5, 37). Era o mesmo
Xests de quen ata os fariseos, os
seus mais duros contrincantes,
ofrecian a loanza mais redonda
pola que calquera de nés chou-
tariamos de contentas: «Sabe-
mos que es sincero, que ensinas
o verdadeiro camifio de Deus e

que non andas con miramen-
tos, porque non te deixas levar
polos respectos humanos» (Mt
22, 16b). Case nada! O mesmo
Xesus, si, de quen «toda a xente
estaba abraiada pola sda dou-
trina, pois ensinaba coma quen
ten autoridade, non coma os
letrados» (Mc 1, 22). Falaba con
autoridade porque, entre outras
cousas, acompafnaba a palabra
cos feitos e asi llelo aprendia
aos homes e mulleres que man-
daba misionando polos camifos
e aldeas (cfr. Lc 8, 1-3). Tanto
que as primeiras comunidades
cristids viron e expresaron que
non s6 dicia verdades —que xa
non é pouco—, senén que tanta
era a sua identificacién coa
verdade, que chegaron a pofier
na stia boca aquela afirmacion
absoluta: «Eu son o camifio, a
verdade e a vida» (Xn 14, 6a).
Poucas as grazas que despois o
describiran pedindolle ao Pai
«consagraos na verdade» (Xn
16, 17a).



E, se en Deus, en Xesus, no
Espirito, a verdade é unha rea-
lidade total, coa que se poden
identificar con totalidade, non
o ¢ asi no noso caso, primeiro
porque ndés somos persoas
tamén sometidas cando menos 4
tentacion de quen «é mentireiro
e pai da mentira» (Xn 8, 44,b), e
despois e sobre todo porque para
nos esa verdade, que é unha e
eterna en Deus, faise en nés his-
térica, progresiva, e convértese
nun reto cotidn, que nos per-
mite ir engordando en verdade
ou nela ir revendo.

Igual seria un bo compromiso
coresmal abrir os ollos do corpo
e da alma para albiscar a verdade
coa que nos agasallan as cir-
cunstancias da vida e os signos
dos tempos —e Deus a través de
todo iso—, para agradecela, para
construirnos con ela dia a dia.
Ao lor disto —como de forma ben
enxebre dicimos por Abadin: ao
lor de...—, falando ou partindo
disto, comentamos algunhas
novas, que seguramente podera
ampliar tamén quen isto lea.

1.- As falsas novas

Sei que en inglés se di «fake
news», pero aborrezo esa prac-
tica, que no fondo me sabe a

imperialista, de encher a nosa
fala galega e castela de palabras
estranxeiras, coma se nés non
tivésemos palabras dignas e ati-
nadas para dicir canto tefiamos
que dicir. Asi que falsas novas.
Pois estas falsas novas son
iso, novas falsas, coas que moi
adrede se estd contaminando
todo o mundo da intercomuni-
cacion. E os responsables destas
falsas novas, desta sementeira
de mentira, sono non sé cal-
quera individuo que, grazas &
dispoiibilidade dos medios de
comunicacién, poden compar-
tir unha mentira nun segundo
entre milléns de persoas e a
miles e miles de quilémetros 4
redonda, que logo seran repro-
ducidas coa mesma facilidade
por calquera de nés incluso coa
mellor intencién do mundo.

Pero tamén o son —e isto é
especialmente grave— grupos de
presién, que non sei como cua-
lificar, que viven diso, cunha
capacidade insospeitada de
crear opinién, de condicionar
adhesiéns, de fomentar un voto
determinado, de levar as augas
para o rego que lles interesa,
con frecuencia nas mans de
grandes grupos de persoas con
capacidade para premer sobre
un goberno ou unha empresa,

especialmente no relativo as
decisions politicas e econémicas.

E sono —e considero isto ainda
madis grave— os actores politicos
madis inmediatos que, coa ansia
manifesta de acceder ao poder
ou de afirmarse nel, non tefien
reparo en dicir as maiores bar-
baridades, esaxerando adrede,
mentindo adrede, distorsio-
nando feitos e palabras adrede,
dicindo medias verdades, con tal
de debilitar a posicion do con-
trario, e conquistar un pufado
mais de votos. E digo adrede,
presumindo de que é imposible
que non tefian a man os datos
verdadeiros sobre daquilo que
estan a falar. E ben sabido que
existen nos partidos politicos
xente experta en sinalar que é
o que cémpre dicir en cada caso
distorsionando a realidade, pero
sair triunfantes.

Paréceme especialmente
grave a cousa, porque é unha
maneira manifesta de agrear a
convivencia politica, de facer
imposibles os mais elementais
acordos, de trasladar 4 sociedade
un sentimento fondo de males-
tar, un certo noxo por formar
parte dunha determinada colec-
tividade humana ou mesmo
pais, de renunciar na préctica

a ese sono do feito politico que
consiste en falarnos e escoitar-
nos mutuamente, sabendo que
nunca a verdade e o acerto son
propiedade de ninguén, e que,
polo tanto, ningunha voz é com-
pleta en por si e tampouco nin-
gunha pode quedar excluida da
cooperacion politica.

Isto ddse dun lado e doutro
do espectro politico, pero creo
dicir verdade se afirmo que,
por léxica da realidade, sempre
son os grupos da oposiciéon os
que mellor manexan esas falsas
novas, e que iso que chamamos
«extrema dereita» sabe moito
destas practicas democratica-
mente perversas, e diso son
exemplos o pasado en EE.UU. de
América primeiro e no Brasil des-
pois. E xa non falemos de como
violentan a realidade réximes
politicos como o que actualmente
lidera Nicaragua, que transpin-
tou o sofio revolucionario nun
orgasmo absolutista do que o
bispo Rolando Alvarez, conde-
nado a 26 anos de prision porque
si, e con el o conxunto da igrexa
nicaraguano, esta sendo vitima.

Cando na mesma Igrexa se
empregan estes métodos —e por
veces parece facerse— por moi
envoltos que vaian en avema-



rias ou en berros proféticos, a
cousa xa ascende a esperpento,
a sagrado esperpento.

Que Deus nos colla confesa-
dos a todos, a todas!

2.- As cousas sempre
tefien un porqué

Nos tdltimos dias do mes de
xaneiro déronse dous acontece-
mentos dramaticos. Un o lugar
na &drea xudeu-palestina, na
que desde hai ducias de anos
se amorea un grande absurdo
humano (e relixioso). A Cisxorda-
nia palestina desde abril do 2023
estd sufrindo reiteradas redadas
(sumadas 4s doutros anos), co
aquel de intentar acabar coas
accions de protesta, violenta as
veces, do poboacion palestina,
que, como todo o mundo sabe,
ainda que case nada se publique,
é obxecto constante de abusos de
todo tipo, coa intencién derra-
deira de, a forza de amargarlles
a vida, podelos expulsar da sia
terra. Oficialmente son redadas
contra o xihadismo violento (que
o haberd).

Dentro dos 40 mortos habidos
neste periodo, foi significativa
a morte de Shireen Abu Agla o
11 de maio pasado, periodista

palestina-estadounidense moi
influinte que traballaba para o
periédico Al Jazeera. Estaba pre-
cisamente facendo unha repor-
taxe para este periédico no lugar
do conflito. Foi unha casuali-
dade, disque, una bala perdida.
E xustamente o 26 de xaneiro
o exército israeli, nunha desas
suas «autodefensivas» redadas
mata en Yenin, Cisxordania,
nove persoas. Ao dia seguinte
algtins palestinos cometen un
atentado nunha sinagoga de
Xerusalén, no que morren 7 per-
soas. E ao dia seguinte fire tres
persoas un mocete de 13 anos,
que acaba sendo abatido por
uns cidaddans armados. Cando
se ataca a sinagoga é cando se
da un estoupido informativo.
Cando antes as mortes palesti-
nas se fan amoreando dia a dia,
nada ou case nada.

E as cousas sempre tefien un
porqué. Non rexeito a ninguén
por ser xudeu, s6 faltaba. A tra-
dicion cristid na que me sinto
moi cé6modo, ten as stias raices
na experiencia sublime deste
pobo, e o noso referente funda-
mental, Xests de Nazaré, foi e
seguird sendo eternamente un
xudeu. Non aplaudo, s6 faltaba
tamén, a violencia dalgin grupo
palestino. Comparto a indigna-

cién por todo o cometido contra
o pobo xudeu na Alemana nazi,
pero tamén antes durante sécu-
los, en paises que se dician cat6-
licos. Mais por iso mesmo, pola
amargura que deixa tanta dor e
morte, non dou entendido como
un pobo que pasou por esas é
capaz de someter outro pobo a
practicas, se non tan extremas, si
completamente inhumanas, ata
facer da Palestina un verdadeiro
Gulag. Que hai grupos palesti-
nos violentos é ben sabido. Pero
tamén é certo que a provocacion
e a desproporcion é o pan co que
cada dia deben comer.

E a cousa seguird asi. Un
goberno de ultradereita, cun
comporiente relixioso do mesmo
signo, non garante outra cousa.
Pero para ese lado non volve-
mos o rostro. Nin do que pase
ou deixe de pasar recibiremos a
informacion oportuna.

3.- 0 drama de Alxeciras

Xustamente o mesmo 26 de
xaneiro, cando Xerusalén estaba
que ardia, un mozo marroqui,
Yassine Kanjaa, 25 anos, monta
unha traxedia en Alxeciras. Con-
verso acelerado ao xihadismo, iso
parece, dirixese primeiro a unha
igrexa da cidade, atendida polos

salesianos, e con aires impositi-
vos dirixese a algunhas persoas
ali presentes, recrimindndoas
pola sta forma de crer, e enfrén-
tase violentamente cun padre
salesiano, Antonio Rodriguez, a
quen, con intencién de o matar,
lle causa unha boa ferida. Sae
a ruda, dirixese 4 igrexa da nosa
Sefiora de la Palma e repite algo
semellante, neste caso ferindo
primeiro e matando despois o
sancristan da parroquia, Diego
Valencia, 65 anos, casado, con
dous fillos. Ponse a loar a Al4,
e acaba sendo apresado pola
policia.

Houbo algtin aceno de querer
sacar partido antimusulman ao
acontecido, pero a cousa non
foi a mais. A tradicién musulma
esta a facer un recorrido interno,
para moitos de nés moi lento,
pero non debemos esquecer que
tamén nosoutros, os honorables
catélicos, durante séculos facia-
mos das nosas por un quitame
aqui esa palla doutrinal. Pero
non € isto o que quero sublinar,
senon pousar os ollos amigable-
mente (!) no tal Yassine Kanjaa,
ao que agarda un futuro nefasto.

A informacién que del se nos
ofreceu foi quedando do lado
da insignificancia, pero si que



é moi relevante para entendelo
e mesmo amalo, mais al6 das
barbaridades que fixo. Un rapaz
con problemas psiquidtricos na
stia terra, que a saber como
foron atendidos. Un mozo que
se arrisca 4 aventura dunha emi-
graciéon clandestina, sofiando
sabe Ala o que. Un mozo que
no pais dos seus sofios non atopa
nada, nin para o seu corpo nin
para o seu espirito: nin traballo,
nin medios de vida, nin amiza-
des soidade, frustracién,
desespero... Alguén dubida de
que fose un candidato excelente
para unha conversion 4 violencia
xihadista, e que nesa militancia
violenta puidese atopar un sen-
tido 4 sta existencia? Nada fai
xustificable a violencia, pero a
violencia moitas veces ten un
porqué, que, se non lle da xusti-
ficacion, si que permite encaixar
os empanados mosaicos dunha
existencia turbulenta.

Descanse en paz de martirio
Diego Valencia! Que Deus tena
da sia man do seu fillifio que-
rido Yassine Kanjaa!

4.- Buscando coherencia
e verdade

Sorprendeume positivamente
a nova que, por obra e graza dos

Carta desde a banda da esperanza

novos medios de comunicacién,
entrou hoxe mesmo pola mina
porta. O arcebispo de Palermo
en Italia publicou un decreto
o 31 de xaneiro pasado co que
ad experimentum e durante tres
anos a partir do 1 de xullo, sus-
pendia na sua diocese o oficio de
padrifios e madrifias para as per-
soas bautizadas e confirmadas.
E todo, claro, porque via, e via
ben, que tales oficios, moi impor-
tantes nos procesos de iniciacion
cristia dos primeiros tempos do
cristianismo, e tamén posible-
mente en casos mais ben illados
do presente, foran perdendo todo
o seu sentido. De seren persoas
de acompafiamento para quen se
bautizaba ou confirmaba, ddando-
lle apoio coa stiia madureza de
vida cristid, co seu exemplo de
vida, padrifios e madrinas pasa-
ron a ser un «adorno coreogra-
fico» asi di o decreto, no que uns
e outras participan polo aquel
de certo parentesco ou outros
«vencellos ambiguos», cousas
que non responden ao sentido e
verdade da sta funcién.

Compraceume moito a deci-
sion deste arcebispo, Corrado
Lorefice, que asi se chama o
sefior. (Posteriormente dous
bispos italianos mais deron o

mesmo paso). Cantos enredos
absurdos, tempos perdidos e
mesmo enfrontamentos porque o
irmdn ou irmd quere ser padrifio
ou madrifia e o cura non o deixa
por ser moi novo, ou porque non
estd confirmado, certificado para
arriba e para a abaixo...! Que
sexa persoa desentendida de
feito da préctica cristid parece
que non é cousa moito a ter en
conta. E un andar en mentira, en
mentira vital, que é moito mais
destrutiva do que a verbal.

Todo forma parte desa arga-
llada na que indebidamente
temos convertido os procesos
de iniciacion cristia e as formas
de vida dentro das nosas comu-
nidades, das nosas parroquias,
con responsabilidade compartida
entre quen exerce ministerios e
quen se achega aos sacramentos,
pero mais entre aqueles, que,
a mais de para outras cousas,
estan para coidar a verdade do
celebrado. Cando na Igrexa nos
queixamos de tanto relativismo,
e nel cargamos o saco da desafec-
cion social cara 4 Igrexa, que ben
nos viria ollar para o inmenso
relativismo que cruza de arriba
abaixo cousas das mais sagradas
da nosa vinculacién cristia.

Asi non hai quen viva. Asi
non hai Igrexa que ature os ban-

dazos dos tempos presentes. E
o primeiro paso é xustamente
ese, ir pofiendo verdade no que
dicimos e facemos. Seria un
moi proveitoso exercicio cores-
mal ver en cantas cousas esta-
mos funcionando con formas
semellantes. E ter a audacia e a
humildade de reconecer a nosa
fraxilidade, de lle pofer freo,
de buscar en comunidade as
decisions a tomar, de explicalas
oportunamente, e de invitarnos
a todos a sofiar con podermos ser
o que pretendemos ser. Cousas
pequenifias coma a da supresion
de padrifos e madrifias poden
valer para abrir camifo e crear
estilo. Grazas, irmdn Corrado
Lorefice!

5.- Fuxindo da verdade que libera

E mentres tal determinaba
o arcebispo de Palermo, ese
mesmo dia 31 o Papa Francisco
arrincaba en avién cara 4 Repu-
blica Democratica do Congo e
Sudan do Sur, viaxe que duraria
ata o 5 de febreiro. Era unha
visita demorada por mor dos
problemas de satide do Papa, e
complexa pola situacién de cada
un dos dous paises, nos que a
violencia e a morte son pan de
cada dia.



A RDC: cinco Espanas en
extensién, 95 milléns de habi-
tantes, desde a sda indepen-
dencia de Bélxica no 1960
case sempre convulsionada,
cunha guerra co maior nimero
de mortos despois da segunda
guerra mundial; 53 % catdlicos,
42 % cristians doutras confe-
siéns, un 1,4 % musulmans,
3,5 % relixiéns tradicionais.
Inmensas e moi cobizadas rique-
zas en diamantes, coltdn, ouro,
cinc, cobre... Sobre todo a zona
nordeste do pais estd moi cas-
tigada por tropas armadas que
reciben apoio de paises vecifios.

E Suddn do Sur: algo mais
grande ca Espafia, 15 milléns
de habitantes, independente de
Sudan desde 2011, guerra entre
dous grupos étnicos: nuer e dinka
(desde 2020 goberno unitario),
milléns de persoas desprazadas,
petrdleo e riquezas naturais, pero
un dos paises mais pobres do
mundo, fame negra recorrente.
52 % de catolicos, 9 % outros
cristians, 32 % relixions tradi-
cionais e 6 % de musulmans.

Pois ben, ante esta viaxe do
Papa, na que, como veremos,
fixo declaraciéns moi fortes,
o silencio dos medios, no que
puidemos ver, foi case absoluto.

Carta desde a banda da esperanza

Adrede nunha das xornadas
mais sonadas do Papa no Congo
na que celebrou unha Eucaristia
ante mais dun mill6n de persoas
no aeroporto de N'Dolo, vimos
a TVE, e nada; a TVG e nada.
Curiosamente nun deses pro-
gramas de medio dia de moi-
tisima audiencia, o seu condu-
tor sacou o tema insistindo en
que o Papa ia ir ao pais mais
novo do mundo (por Sudédn do
Sur), e un tertuliano aproveitou
para sublifiar que o Papa ia a
eses paises, sobre todo 4 RDC,
porque era onde ainda habia
unha audiencia da que carece
nestes lares. E quedaron todos
tan panchos. Nin unha pala-
bra sobre a situacion real deses
paises, en aspectos cadtica. Nin
unha palabra sobre as denuncias
do Papa ao mundo do poder
entre os que nos atopabamos
nés mesmos, ainda que s6 fose
para mostrar desacordo, se asi
o sentisen. Nada. Nun exercicio
patético —eran persoas notorias
do mundo da comunicacién—
de non abrir os ollos e os oidos
para non escoitar o que custaria
escoitar; de pechar a boca para
non comunicar o que pasa.

E o Papa viaxaba a eses paises
para transmitirlles a solidariedade
que tanto lles compre, deixarse

afectar por unhas situacions
de verdadeira inhumanidade, e
clamar con voz profética que o
que ali estda pasando nos afecta
en boa medida aos paises pode-
rosos do mundo que cambiaron
o colonialismo politico doutrora
polo colonialismo econémico
darestora, que privan eses paises
do proveito das stias moitas rique-
zas, mesmo gustando de que os
gobernos sexan medio falidos,
para asi teren as mans mais libres
para seguir coa depredacion.

Referindose 4s liortas inter-
nas na RDC, afirmaba o Papa:
«(...) sobre todo é guerra desa-
tada por unha insaciable avidez
de materias primas e de difeiro,
que mantén unha economia
armada, que esixe inestabilidade
e corrupcién. Que escéandalo e
hipocrisia: a xente é agredida e
asasinada, mentres os negocios
que causan violencias e morte
seguen prosperando».

Para afirmar noutro momento,
pensado nos dous paises visita-
dos e en todo o seu continente:

«Non lle toquen a Africa.
Deixen de asfixiala, porque
Africa non é unha mina que
explotar nin unha terra que
saquear. Que Africa sexa pro-
tagonista do seu propio destino.

86 Encrucillada 232, marzo-abril 2023
202

Que o mundo lembre a desfeita
cometida ao longo dos séculos
para desgraza das poboaciéns
locais e non se esquezan deste
pais e deste continente».

E todo isto sen que o Papa
fixese referencia ao tribalismo, 4s
diferenzas étnicas, 4 corrupcion
dos gobernantes, aos enriquece-
mentos inxustos etc. A sublifiar
o feito de que o Papa progra-
mase esta viaxe xuntamente co
primado da Igrexa Anglicana,
Justin Welby, e o lider dos pres-
biterianos escoceses, Iain Green-
shields, nunha especie de pere-
grinaciéon ecuménica pola paz,
dando exemplo practico do que
xa hai anos cria cando afirmaba
que, se o ecumenismo doutrinal
ten as sdas pexas e, polo tanto,
os seus tempos de espera, o
ecumenismo da solidariedade,
o0 mais importante, estd xa nas
nosas mans podelo verificar.

Pero que importa todo isto
para quen foxe da verdade que
libera!

6.- Cando a verdade
manca e manca moito

O dia 13 de febreiro tivo lugar
en Lisboa a presentacion do
informe da Comisién Indepen-



dente que debia estudar a reali-
dade dos abusos a menores por
parte do clero e outros posibles
colaboradores do ambito ecle-
sial. O seu traballo foi 4xil, ao
redor dun ano, e ofreceu uns
datos, unha vez mais, amplos e
arrepiantes: entre os anos 1950-
2022, ainda que maiormente no
espazo 1950-1990, 4.815 nenos e
nenas foron vitimas de violencia
sexual: 52 % nenos, 48 % nenas,
con idades comprendidas entre
os 10 e os 14 anos. As persoas
que cometeron eses delitos eran
homes nun 96,9 % dos casos, e
cregos nun 77 %. Os lugares
escollidos para o abuso, foron,
de maior a menor frecuencia, os
seminarios, os locais da Igrexa,
os confesionarios, as reitorais,
os colexios relixiosos. De todos
estes casos 0 95 % xa prescri-
biron, ainda que a Comisién
Independente demanda que
se amplie o tempo de prescri-
cion ata que a persoa abusada
cumpra polo menos 30 anos.

Xosé Ornelas, o presidente
da Conferencia Episcopal Por-
tuguesa, foi quen presidiu a
presentacion deste informe, o
que houbo de recofiecer que a
realidade posta de manifesto «é
unha ferida aberta que nos doe
e avergonza»; quen tamén anun-

ciou que a CEP estudara axifia a
maneira concreta de pedir perdén
abertamente, quen garante que o
traballo terd continuidade, pois
queda moito por facer, e quen,
ainda con esas, recofiece que
o traballo feito é algo liberador
para a mesma Igrexa e para o
conxunto da sociedade.

Chamounos a atencién a har-
monia positiva que se percibe
entre a Comisién Independente,
a Igrexa Portuguesa que colabo-
rou con axilidade para que o seu
traballo fose rdpido e eficaz, e
incluso os mesmos poderes civis,
que mesmo manifestan o desexo
de que traballos coma este se
leven a cabo tamén noutros 4ambi-
tos sociais onde estd asegurado
que os abusos tamén existiron.

(Cando xa esta Crénica estaba
feita, fixose publica a postura
do episcopado portugués, des-
pois dunha Asemblea Plenaria
celebrada a primeiros de marzo.
Parecen encollerse abondo nas
stias resolucions, disque pre-
midos por un grupo de bispos
mais apoucados: nada de medi-
das comtins, de momento;
cada diocese vera o que pode
e quere facer; os que suposta-
mente cometeron delitos ou os
encubriron seguen nas stas

funciéns; cara 4 consideracién
coas vitimas, vaguidades, e boas
intenciéns soamente cara ao que
cumprird facer no ambito ecle-
sial e fora del. Unha magoa.)

E doado comparar esta
maneira de traballar co que
nos esta pasando en Espafia. E
moi posible que, vendo o acon-
tecido en Irlanda, Alemana,
Francia e noutros paises, vendo
o que pasaba en Portugal (con
caracteristicas sociopoliticas e
eclesiais semellantes 4s nosas),
haxa que deducir que mais ou
menos outro tanto sucederia
entre nés. Emporiso os aires a
hora de afrontarmos nés esta
realidade non son desde logo os
portugueses, ainda que ese pais
irmén estea do lado de onde nos
chegan tantos ventos. Quizais ao
non facilitar e axilizar desde a
Igrexa a creacién dunha Comi-
si6on indubidablemente inde-
pendente, creouse unha Comi-
sion Parlamentaria, que se estd
queixando da escasa colabora-
cion dos bispos de moitas dioce-
ses, posiblemente polas grandes
reticencias que tefian respecto a
esa Comision; sobre a Comisién
Independente que preside o avo-
gado Xavier Cremades, con vin-
culaciéns confesionais, descansa
a dabida sobre a stia imparcia-

lidade, e en todo caso leva xa
cumprido o prazo sinalado para
a realizacién do seu traballo, e
afnda non se ven resultados. Asi,
a sensacién que se transmite é
que hai moito receo en destapar
o que haxa, cousa que di pé a
sospeitas de todo tipo; que hai
moita desconfianza sobre do uso
que se fard das informacions
obtidas; que hai moito medo a
que vaia a mais o desprestixio da
propia institucion eclesial.

Se sabemos que a verdade
manca, e pode facelo moito,
tamén sabemos que s6 a ver-
dade cura, que s6 a verdade nos
libera, por nos permitir cofecer
e cambiar hébitos e sistemas que
estiveron condicionando ata o
presente aquilo polo que senti-
mos vergonza. Para cousas asi
nos pode valer a Coresma que
estamos vivindo.

7.- Na procura do verdadeiro

Estamos nun momento en
que sentimos a necesidade de
expresar a nosa fe cristid en
fidelidade 4s nosas raices, pero
tamén desexando razoala e pre-
sentala de xeito que sexa inte-
lixible e significativa para os
homes e mulleres da nosa cul-
tura. Vainos moito nisto.



Asi, nos procesos de forma-
cién da infancia, mocidade e
xente adulta buscamos cousas
con xeito que satisfagan esa
necesidade. E, velai, neste Nadal
converteuse nun éxito edito-
rial un librifio de Radl Eguia
Recuero titulado MATTEO,
pase lo que pase YO SIEMPRE
estoy contigo. Despois dunha
primeira edicién de 4.000 exem-
plares, en poucas semanas tivo
unha segunda e terceira edicion.

O librifio é curto, 60 paxinas
ilustradas; narra a historia dun
picarino, Matteo, incompren-
dido na casa e féra dela, que se
ve envolto nunha trama sinxela,
cando chegan 4 praza do pobo
un par de frades algo raros: frei
Leon e frei Francisco de Asis.
Estamos, logo, no mesmisimo
Greccio (Italia), ali onde Fran-
cisco quixo celebrar o nacemento
de Xests da forma mais popular
e evocadora posible, creando o
primeiro Nadal vivente. O relato
ten por momentos todo o gusto,
a simplicidade, o engado da
espiritualidade franciscana dos
primeiros tempos.

Pero sorprendeume ver que
aos habitantes de Greccio «que
sufriran nos tltimos anos varias
desgrazas: cada pouco habia

tormentas de sarabia que esna-
quizaban a colleita e os vifie-
dos; mandas de lobos salvaxes
devoraban os animais, e mesmo
mataran algunha persoa», a eses
mesmos vecifnos lles di Fran-
cisco nunha primeira predica-
cion (traduzo ao galego):

«Deus (...) quere amosarvos
canto vos ama, quere sandar as
vosas familias, os vosos fillos,
quere que vos deixedes coidar,
que vos deixedes amar e que o
amedes. E o maior obstaculo para
experimentar o Amor de Deus é
o pecado. Por iso escoitade a ver-
dade que vos anuncio: se cada un
de v6s confesa os seus pecados e
fai dignos froitos de penitencia,
eu asegurovos que descubrire-
des a Bondade de Deus, a sta
inmensa Misericordia, e todas
estas desgrazas que sufrides
arredaranse, e que, mirdndovos
o Sefior con amor, enriqueceravos
con bens temporais».

E sorprendeume esta suposta
prédica porque onde queda
aquilo de que Deus fai sair o seu
sol sobre xente mala e boa (cfr
Mt 5, 45)? Porque vén dicir que
as desgrazas naturais son un cas-
tigo divino; porque, como insis-
ten os predicadores evanxélicos
sobre todo en América, os éxitos

en bens temporais son unha ben-
dicion de Deus, e non quizais
froito do esforzo ou da inxustiza
humana; porque da a entender
que a pobreza, a enfermidade,
a desgraza é consecuencia do
pecado. E iso sen negar, claro,
que «o maior obstdculo para
experimentar o Amor de Deus é
o pecado», pero o pecado noso
non fai que Deus deixe de nos
amar; nin a el contesta nunca
Deus con calquera accién posi-
tiva en contra nosa, El s6 sabe
amar, sempre, sen distingo.

Doeume que nun libro con
formas tan atractivas se sigan
mandando mensaxes deste tipo
que responden a unha teoloxia
que deberia estar caduca. Pero,
vaia, niso mesmo abunda-
mos moito, p. ex., cando ante
algunha desgraza climatica
organizamos rezos para —iso se
suxire, ainda que non se diga—,
para que Deus, que pode facelo,
deixe de nos perturbar a vida
con ese tipo de interferencias no
decurso do mundo. Outra cousa
seria rezar abrindonos ao Espi-
rito de Deus que nos urxira a
responsabilizarnos ata onde ben
poidamos, para que as desgrazas
non nos desfagan a vida, e para
que saibamos asumir a nosa
fraxilidade cando, ainda con

esas, a desgraza persista. Por
iso quizais o mais verdadeiro
do librifio sexa o mesmo titulo,
que cada quen se pode apropiar:
«MATTEO, pase o que pase eu

sempre estou contigo».

8.- Unha vida en verdade

Cadrou asi, que aquel luns,
estando a ler o libro titulado
Xestis Mato. 90 anos... e 50 do
seu Fuxan os ventos, coordinado
por Antonio Giz e Xulio Xiz, lia
e rezaba eu as lectura do luns da
6. semana do T. O. Na primeira
falabase do conflito entre Cain e
Abel —paradigma da maioria dos
conflitos humanos—, baseado
fundamentalmente no afian de
recofiecemento, de valoracién
externa, e na dificultade conse-
guinte para elaborar unha satis-
facciéon propia desde o interior
de cada quen, como lle suxire a
voz do Sefor: «Por que te alpo-
rizas e andas coa testa baixa?
(O Senor reparara na ofrenda de
Abel e non na stia) Se fas o ben,
poderas levala ergueita» (Xén
4, 6-7). E no evanxeo contaba
Marcos que os fariseos, «para
probalo (a Xesiis), pedironlle un
sinal do ceo» (Mc 8, 11b).

Traio isto a conto porque na
figura do crego Xestis Mato Mato



atopo unha exemplificacién per-
fecta da resposta conveniente
para a realidade humana que
subxace e estas dias narraciéns.

O libro que vos comento esta
perfectamente editado. E un libro
de coro, coral, como se di agora,
porque Mato foi asi sempre,
e ségueo sendo: un home, un
crego, un galego de coro. Neste
libro participan moitas persoas
que formaron parte dese coro
vital que os uniu a Mato, com-
partindo cada quen a sta expe-
riencia naquela drea concreta na
que se sentiu mais collido pola
personalidade de Mato. O libro
vai acompanado polo testemufio
de abundantes fotografias. Pero,
e nisto vin unha ben interesante
novidade respecto doutros libros
destas caracteristicas, a narra-
ci6n dos convidados a este ban-
quete da palabra vaise cruzando
coa secuencia autobiografica
que o propio homenaxeado nos
ofrece. Un fondo de cor advirte
da presenza destas péxinas. A
suavidade da cor revela a humil-
dade vital deste gran home que
aos seus 90 anos Xesus Mato
Mato segue sendo para todos nos.

E volvo agora aos textos
biblicos citados. Cofiezo a
Mato desde hai moitos anos.

Algo, pouco, participei nas
sias andanzas, maiormente
nos tempos da sda presenza na
Montafia do Cebreiro. Sabia
algo del, xaora, pero nunca
me imaxinei que fose tanto
e tan cumprido o que da sua
cabecifa, da sua palabra, das
stias mans fora saindo: progra-
mas de radio, corais e orfeéns,
Fuxan os Ventos, movemento
de mocidade, miles de artigos
na prensa, recoinecemento do
galego como Fala nosa, Auxi-
lia, Crego da montana, Reisei-
ros... E non mo imaxinei porque
nunca vin a Mato chufdandose
disto e daquilo. Sempre discreto
sobre de si, sempre cun aquel
de inocencia, de simplicidade da
boa, de ledicia nos beizos e na
ollada... E agora, lendo o libro,
decatome do don que ten para,
en bo sentido, tirar a pedra e
agochar a man: imaxinar, botar
algo a andar, crear, xunguindo
sempre o civil co relixioso, invo-
lucrando a quen pasaba por ali,
ata o punto de convertelos en
actores principais de algo que
non é de ninguén porque é de
todos. E sentindose agraciado
porque as cousas fosen asi.

E ainda queremos algtin sinal
madis da presenza amorosa, viva,
de Deus no medio de nés?

Andamos as voltas coa clere-
cia, e non estd nada mal darlle
un bo repasifio. Pero non é ben
meter a todos no mesmo saco.
Houbo e hai cregos nada cleri-
cais, que por graza e esforzo sou-
beron estar onde cémpre estar,
souberon servir upando o pobo,
souberon desaparecer deixando
unha herdanza eclesial, popular
digna de agradecemento. E a ese
agradecemento nos apuntamos
de corazén cunha envexa sa, xa
que todo precisa de continuidade.
E a esa continuidade humilde-
mente me quero apuntar tamén.

En fin, 166 pédxinas dunha
vida en verdade para gozo e
proveito de quen ben o queira.

9.- A mentira sufrida

E imos rematando este breve
relatorio de feitos que tefien
que ver coa verdade ou co seu
oposto, a mentira. Referimonos
a condicion de vida das mulle-
res na sociedade e especialmente
na Igrexa. Porque parece que é
na Igrexa onde madis resistencia
atopan para poderen ser o que
son: persoas merecentes de todos
os deberes, de todos os dereitos.
Iso polo menos é o que afirman
convencidas milleiros e millei-
ros de mulleres, e das que mais

apaixonadamente pretenden
vivir a sda pertenza eclesial. Ao
tempo que aplauden pasos que se
dan para o seu empoderamento
civil e eclesial —e nisto o Papa
Francisco marca moito o paso—,
tamén non entenden que res-
pecto a elas non se aplique ao
completo a tan revolucionaria
afirmaci6n paulina: «E todo iso
de xudeus e gregos, de escravos e
libres, de homes e mulleres, todo
iso acabou, pois sodes coma un
s6 en Cristo Xestuis» (Gal 3, 28).
E vense desconcertadas cando,
para tal faceren, os clérigos en
ocasiéns mesmo apelan a razoa-
mentos teoléxicos raros, alam-
bicados, cos que se lles nega as
mulleres a capacidade de pode-
ren ser imaxe e referencia do
mesmo Xestus de Nazaré, e todo,
simplemente, por teren un corpo
feminino. Elas téfieno moi claro:
estase elevando a categoria teol6-
xica, e mesmo dogmatica, o que
é simple derivada dunha cultura
patriarcal, na que a Igrexa se
criou e medrou.

Pois loitando pola stia verdade
ontoléxica e vital, practica, estase
a dar a Revolta das Mulleres na
Igrexa-Alcem la Veu, un move-
mento que botou a andar no 2020,
ao que se incorporaron en Gali-
cia as Mulleres Cristids Galegas



Exeria, grupo existente como tal
desde 0 1996. E asi, o 5 do pasado
marzo a Revolta das Mulleres
levou a cabo unha accién en vinte
cidades de Espafia, tamén en
Santiago de Compostela e Vigo:
diante das catedrais respectivas
presentaronse elas levando na
man e no corazén as conclusion
do Sinodo mundial das Mulleres,
manifestando o seu compromiso
por unha Igrexa onde as mulle-
res deixen de estar invisibiliza-
das, silenciadas, de seren trata-
das como menores de idade, sen
poderen acceder ao sacerdocio, se
para tal funcién tefien vocacion e
preparacion.

Nese acto leron un manifesto
compartido, no que din de si
mesmas que veien de lonxe
—un longo recorrido secular
de mulleres amantes, crentes,
combativas—, que son moitas en
todos os servizos eclesiais, que
estdn fartas e din «abonda xa!»,
e que imaxinan e constrien
unha Igrexa nova, con comuni-
dades de iguais, con liderados
compartidos, unha Igrexa pari-
taria, mais plural e menos xerar-
quica, unha Igrexa que acom-
pafa a diversidade de familias
e de orientaciéns sexuais, unha
Igrexa onde as mulleres se reco-
filecen con autoridade e lide-

rado, unha Igrexa que xa hoxe
é semente de futuro.

En Galicia fixéronlles chegar
as conclusions do Sinodo das
Mulleres aos cinco bispos titu-
lares galegos, dos que estdn
agardando resposta.

10.- A mentira de non
dicir toda a verdade

N6s mesmos podiamos entrar
en mentira se nos limitdsemos
a comentar algo a realidade
deixdndonos coller por ese halo
de falsidade que parece coroalo
todo. E non é certo. Hoxe pou-
samos a ollada mais nese lado
fedorento do dia a dia, pero
tamén o diario acontecer estd
cheo de apostas polo fermoso,
polo limpo, polo que recende.
E velaqui, s6 case en anuncio,
unhas cantas mostras para abrir
boca.

Quen non se sentiu abraiada
pola destrucién habida en Siria
e Turquia, comparable s6 coa
que a diario vemos na guerra
de Ucraina —moito peor esta
por estar causada pola malicia
humana? Quen non chorou
bagoas de dor e de gozo vendo
a internacional resposta solida-
ria polo menos naqueles dias

de espasmo e de pavor? Claro
que esa solidariedade quedou
posta en cuestion cando de ali
a pouco preto dun cento de per-
soas inmigrantes, bebés inclui-
dos, morrian afogados nas augas
bravas das costas de Italia, augas
aliadas nesa hora da case barba-
rie europea coa inmigracién.

Quen non estivo gozando
nestas semanas pasadas coa «ini-
ciativa da diocese de Tui-Vigo,
grazas ao traballo conxunto das
delegacions de Pastoral Fami-
liar e Medios de Comunicacién
Social, para axudar a difundir e
visibilizar a exhortacién aposto-
lica do papa Francisco en 2016,
Amoris Laetitia, que fala da ale-
gria do amor e da fermosura do
matrimonio»? E —como ten que
ser— en castelan e galego.

E como non ver con satis-
faccion o desenvolvemento do
sinodo sobre a sinodalidade, xa
na sta etapa continental, accion
coa que pretendemos precisa-
mente achegarnos a verdade do
presente histérico para a Igrexa
desde a escoita, desde o res-
pecto 4 opinién diferente, desde
a busca da complementariedade,
recreando unha nova maneira
de pensar, de dicir e de ser que
mesmo pode ser un exemplo para

quen desde éreas civis abusan da
confrontacién despectiva!

Ou quen non se entusiasmou
co Viacrucis, musical, oraciéon
de Toni Casado, que acompafia
esta devocion clédsica con textos
e musicas, estreado na mesquita
de Cérdoba e posto en escena
en diferentes cidades e sobre
todo na parroquia do Pilar de
Madrid, na que o autor traba-
lla! Musica pop, orquestral,
que mesmo conta con materiais
didacticos sobre todo para xente
nova, publicados por Edelvives.

Ou mesmo —e haberd quen
o vexa con malos ollos— que
lideres catélicos, musulmans,
evanxélicos, ortodoxos e angli-
canos de Espafia se xuntasen na
sé da CEE para expresar un «si
4 vida», firmando unha nota da
subcomision episcopal de Familia
e Vida ante a sentenza do Cons-
titucional que aprobaba a Lei do
Aborto do 2010, lei que todos
estas confesions relixiosas con-
sideran «ideoléxica, anticientifica
e que promove a desigualdade».

En fin, queridas persoas que
isto lestes, feliz Pascua, coa que
a Verdade trunfe en todo sobre a
mentira, para que a irmandade
se poida ir facendo viva e real!

